ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՅԻՍԻ 25-Ի N 621 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը 
Սույն Նախագծի ընդունումը պայմանավորված է միջպետական ստանդարտներով (ԳՈՍՏ 12039-82, ԳՈՍՏ 12039-82) սահմանված փափուկ ցորենի և մեսլինի, գարու, սպելտայի (հաճարի), լոբու և ոլոռի սերմերի ծլունակության և կենսունակության որոշման մեթդների և ժամանակացույցի համապատասխան լաբորատոր փորձաքննությունների իրականացման, ինչպես նաև նմուշառման իրականացման ժամկետների հստակեցման անհրաժեշտությամբ։
Սերմերի որակի ստուգման հավատարմագրված լաբորատորիայի կողմից նշված ստանդարտների համապատասխան լաբորատոր փորձաքննությունները կարող են իրականացվել հետևյալ ժամկետներում՝
1. Ոլոռ (горох)- ծլունակություն 4-8 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 3-4 ժամ (ԳՈՍՏ 12039-82)։
2. Լոբի – ծլունակություն 4-7 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 3-4 ժամ (ԳՈՍՏ 12039-82):
3. Փափուկ ցորեն և մեսլի - ծլունակություն 3-7 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 40-50 րոպե (ԳՈՍՏ 12039-82):
4. Գարի – ծլունակություն 3-7 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 40-50 րոպե (ԳՈՍՏ 12039-82):
5. Սպելտա (հաճար) – ծլունակություն 4-10օր (ԳՈՍՏ 12038-84):
 

1. Ընթացիկ իրավիճակը և խնդիրները
	Հայաստանի Հանրապետության կառավարության 2002 թվականի մայիսի 25-ի  N 621 որոշմամբ հաստատված կարգի 4-րդ կետով նշված լաբորատոր փորձաքննության իրականացման ժամկետներում լաբորատոր փորձաքննությունները հնարավոր չէ իրականացնել՝ ելնելով փափուկ ցորենի և մեսլինի, գարու, սպելտայի (հաճարի), լոբու և ոլոռի հատիկի անատոմիական և մորֆոլոգիական առանձնահատկությունների և հատիկի մեջ ընթացող ֆիզիոլոգիական և կենսաքիմիական գործընթացների համաձայն սահմանված ստանդարտների կիրառման պարագայում։ Միաժամանակ որոշման մեջ բացակայում է նմուշառման իրականացման ժամկետները։

1. Առաջարկվող կարգավորման բնույթը
Սույն որոշմամբ կկանոնակարգվի փափուկ ցորենի և մեսլինի, գարու, սպելտայի (հաճարի), լոբու և ոլոռի սերմացուների լաբորատոր փորձաքննությունների իրականացման ժամկետները՝ համապատասխանեցնելով միջպետական ստանդարտին, ինչպես նաև հստակ կնշվի նմուշառման իրականացման ժամկետը։

1. Նախագիծը մշակվել է Հայաստանի Հանրապետության էկոնոմիկայի նախարարության կողմից:

1. Ակնկալվող արդյունքը
Նախագծի ընդունմամբ հնարավոր կլինի փափուկ ցորենի և մեսլինի, գարու, սպելտայի (հաճարի), լոբու և ոլոռի սերմացուների լաբորատոր փորձաքննությունները իրականացնել ՀՀ կառավարության որոշմամբ սահմանված կարգին համապատասխան, միաժամանակ տնտեսավարողները նախապես տեղեկացված լինելով լաբորատոր փորձաքննության և նմուշառման համար պահանջվող ժամկետների վերաբերյալ՝ կկարողանան ճիշտ պլանավորել իրենց գործունեությունը։

1. Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազում չի նախատեսվում:
	

7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սերմերի որակի ստուգման ու պետական սորտափորձարկման միջոցառումների իրականացումը բխում է Կառավարության 2021-2026 թթ․ ծրագրի Գյուղատնտեսության ոլորտում կառավարության կողմից իրականացվող քաղաքականության նպատակներից՝ յուրաքանչյուր տարվա ընթացքում խթանել տեղական սերմնաբուծությունը։


